
«______» ____________ 2013 թվականի  N _____

ՍԵՎԱՆԱ ԼՃԻ ԷԿՈՀԱՄԱԿԱՐԳԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ,  ՎԵՐԱՐՏԱԴՐՄԱՆ, ԲՆԱԿԱՆՈՆ ԶԱՐԳԱՑՄԱՆ  ԵՎ ՕԳՏԱԳՈՐԾՄԱՆ ՄԻՋՈՑԱՌՈՒՄՆԵՐԻ 2014 ԹՎԱԿԱՆԻ ՏԱՐԵԿԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

Ղեկավարվելով «Սևանա լճի մասին» Հայաստանի Հանրապետության օրենքի 13-րդ հոդվածի 4.1 մասով և 15-րդ հոդվածի 1-ին մասի «ա» կետով` Հայաստանի Հանրապետության կառավարությունը որոշում է.

1. Հավանություն տալ Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների 2014 թվականի տարեկան ծրագրին (այսուհետ՝ Ծրագիր)` համաձայն հավելվածի:
2. Ծրագիրը սահմանված կարգով «Հայաստանի Հանրապետության                        2014 թվականի պետական բյուջեի մասին» Հայաստանի Հանրապետության օրենքի նախագծի կազմում ներկայացնել Հայաստանի Հանրապետության Ազգային ժողով:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

                                           ՀՀ կառավարության 2013 թ.

  







                                                      -------------    ------   - ի  նիստի 

 N  -----------  որոշման
Տ Ա Ր Ե Կ Ա Ն    Ծ Ր Ա Գ Ի Ր

ՍԵՎԱՆԱ  ԼՃԻ ԷԿՈՀԱՄԱԿԱՐԳԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ, ԲՆԱԿԱՆՈՆ ԶԱՐԳԱՑՄԱՆ ԵՎ ՕԳՏԱԳՈՐԾՄԱՆ 2014 ԹՎԱԿԱՆԻ ՄԻՋՈՑԱՌՈՒՄՆԵՐԻ
	NN
ը/կ
	Միջոցառման  անվանումը
	Հանձնարարականի կատարվելիք   աշխատանքների և միջոցառումների համառոտ նկարագիրը
	Կատարման պատասխանատուն
	Համակատա
րողը
	Ժամկետը
	2014թ. ֆինանսավորման աղբյուրը և
պահանջվող գումարը


	1  Կառավարման  համակարգի կատարելագործում

	1.1.
	“Սևան ազգային պարկ” ՊՈԱԿ-ի կառավարման համակարգի կատարելագործում
	Սևանա լճի և նրա ջրհավաք ավազանի գետերի ջրերի աղտոտվածության մոնիթորինգի իրականացում,

միջոցառումների մշակում
	ՀՀ բնապահպանության նախարարություն
	ՀՀ ԳԱԱ (համաձայնու
թյամբ)

	2014 թ.  և  շարունակական
	“Շրջակա միջավայրի վրա ներգործության մոնիտորինգի կենտրոն” ՊՈԱԿ-ի կողմից կատարվող “ Ջրային օբյեկտների և օդային ավազանի աղտոտվածության վիճակի մոնիթորինգի ծառայություններ” ծրագրի շրջանակներում

	
	
	Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում:
	ՀՀ արտակարգ իրավիճակների նախարարություն
	ՀՀ ԳԱԱ (համաձայնությամբ)
	
	,,Հայպետհիդրոմետ,,ՊՈԱԿ-ի կողմից 2014թ. ընթացքում կատարման ենթակա պետական նշանակության հիդրոօդերևութաբանական աշխատանքների ծրագրին համապատասխան

	
	
	Սևանա լճի ավազանի ինժիներաեկրաբանա-

կան և սեյսմաշրջանացման դիտարկումների իրականացում
	ՀՀ արտակարգ իրավիճակների նախարարություն
	ՀՀ քաղաքաշինության նախարարո-ւթյուն
	2014թ.  և  շարունակական
	Սեյսմիկ պաշտպանության ազգային ծառայություն

	2. Սևանա լճի  ջրհավաք ավազանի բնապահպանական և բնօգտագործման գործառույթների կատարելագործման միջոցառումներ

	2.1.
	Սևանա լճի շրջակայքում ջրածածկման ենթակա տարածքներում անտառ​մաքրման աշխատանք​ների իրականացում
	Լճի շրջակայքի շուրջ

95 հա անտառաշերտերի մաքրում
	ՀՀ բնապահպանության նախարարություն
	ՀՀ Գեղարքունիքի մարզպետարան

	2014 թ.  և  շարունակական
	ՀՀ պետական բյուջե`  125400,0 հազ.դրամ

,,Սևանա  լճի  ջրածածկ անտառտնկարկների մաքրման ծառայություններ,,

	2.2
	Սևանա լճի ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում
	Կենդանական ռեսուրսների, այդ թվում  ձկան և խեցգետնի պաշարների հաշվառում և օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում,
բնական ձվադրավայրերի առկա վիճակի գնահատում, վերականգնման ուղիների մշակում
	ՀՀ  բնապահպանության նախարարություն


	ՀՀ ԳԱԱ

(համաձայնությամբ)

ՀՀ Գեղարքունիքի մարզպետարան
	2014 թ. և շարունա-կական
	Պետ բյուջե`  7624,3 հազ. դրամ

,,Սևանա լճում և նրա ջրահավաք ավազանում ձկան և խեցգետնի պաշարների հաշվառման ծառայություններ,,

	2.3
	Սևանա  լճի և դրա ջրհավաք ավազանի տարածքում մարզերի և համայնքների ըստ ոլորտների սոցիալ-տնտեսական զարգացման երկարաժամկետ ծրագրերի մշակում
	Արդյունաբերության, գյուղատնտեսության, տրանսպորտի, էներգետիկայի, կապի, տուրիզմի, քաղաքաշինության և բնապահպանության ոլորտների զարգացման միջոցառումների մշակում
	ՀՀ էկոնոմիկայի,

ՀՀ գյուղատնտեսության,

ՀՀ քաղաքաշինության,

ՀՀ էներգետիկայի և բնական պաշարների,

ՀՀ բնապահպանության նախարարություններ
	Մարզպետներ,

ՀՀ արտակարգ իրավիճակների նախարարություն
	2014 թ. և  շարունա-կական
	Միջազգային ֆինանսավորման առկայության դեպքում


	2.4

	Ձկան պաշարների համալրում
	Արժեքավոր և հազվագյուտ ձկնատեսակների վերարտադրության ապահովում
	ՀՀ բնապահպանության նախարարություն
	ՀՀ Գեղարքունիքի մարզպետ,

ՀՀ ԳԱԱ (համաձայնությամբ)
	2014թ. և
շարունակական
	Պետ.բյուջե` 60000,0 հազ դրամ

,,Ձկան պաշարների համալրման ծառայություններ,, ծրագրի շրջանակներում

	2.5
	,,Սևան,, ազգային պարկի պահպանություն, պարկում գիտական ուսումնասիրությունների և անտառտնտեսական աշխատանքների կատարման ծառայություններ
	Պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական  ուսումնասիրություններ և շրջակա միջավայրի դիտանցի իրականացում
	ՀՀ բնապահպանության նախարարություն
	ՀՀ ԳԱԱ (համաձայնությամբ)
	2014 թ. և շարունակական
	Պետ.բյուջե`

“Սևան” ազգային պարկի պահպանություն, պարկում գիտական ուսումնասիրությունների, անտառտնտեսական աշխատանքների կատարման ծառայություններ`  ծրագիր`  222859,5 հազ.դրամ



	2 .6
	Սևանա լճի ջրհավաք ավա​զա​նում հանքավայրերի շահագործման արդյունքում խախտված հողատեսքերի վերա​կանգնում
	Տարածքների վերականգնման աշխատանքների նախագծերի մշակում

	ՀՀ բնապահպանության նախարարություն

	ՀՀ էներգետիկայի և բնական պաշարների նախարարություն,

ՀՀ Գեղարքունիքի մարզպետարան

	2014 թ. և
շարունակական

	ըստ
անհրաժեշտության` շրջակա միջավայրի պահպանության դրամագլխից, գումարը` ըստ գույքագրման արդյունքների


	2.7
	Սևանա լճի ջրհավաք ավազանում կենդանական ռեսուրսների վերականգնում
	Ձկների ձվադրման վայր հանդիսացող գետերում էներգետիկ նպատակներով կառուցված գլխային ջրառ կառուցվածքներում ձկնանցարանների վերականգնում:
	ՀՀ էներգետիկայի և բնական պաշարների նախարարություն


	ՀՀ Գեղարքունիքի մարզպետարան
	2014թ.
	ՓՀԷԿ

շահագործող ընկերություն

	2.8

	Աբու-Դաբիի զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրի շրջանակներում Արփա-Սևան թունելի վթարային հատվածների վերականգնման
աշխատանքների ավարտում:
	Արփա-Սևան ջրատարի կայուն օգտագործումը ապահովող <<Արփա-Սևան>> թունելի հիմնանորոգման ծրագրի իրականացում:
	ՀՀ տարածքային կառավարման նախարարության ջրային տնտեսության պետական կոմիտե

	
	2014թ., շարունակական
	ՀՀ կառավարության համաֆինանսավորում, Աբու-Դաբիի զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագիր` 189367,2 հազ. դրամ:




ՀԻՄՆԱՎՈՐՈՒՄ
<<Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների 2014 թվականի տարեկան ծրագիրը հաստատելու մասին>>    Հայաստանի Հանրապետության
կառավարության որոշման նախագծի ընդունման
	1.
	1. Ընթացիկ իրավիճակը և իրավական ակտի ընդունման անհրաժեշտությունը



	
	<<Սևանա լճի էկոհամակարգերի վերականգնման, պահպանման, վերարտադրման և օգտագործման միջոցառումների 2014 թվականի տարեկան ծրագրին հավանություն տալու մասին>>  Հայաստանի Հանրապետության կառավարության որոշման նախագծի ընդունման անհրաժեշտությունը կապված է լճի և դրա ջրհավաք ավազանի ներկայիս վիճակի բարելավման խնդրի հետ, որի համար անհրաժեշտ է  ապահովել Սևանա լճի և դրա ջրհավաք ավազանի էկոհամակարգերի պահպանությանն, լճի էկոլոգիական հավասարակշռության վերականգնմանն և Սևանա լճի ջրհավաք ավազանի  բնական պաշարների կայուն օգտագործմանն  ուղղված 2014թ. նախատեսված  ծրագրերի ու միջոցառումների պարտադիր կատարումը: 

Սկսած 2001 թվականից Հայաստանի Հանրապետության  կառավարության կողմից յուրաքանչյուր տարի հաստատվում է <<Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների  տարեկան ծրագիրը>>: Տարեկան ծրագրի ընդունման անհրաժեշտությունը բխում է  <<Սևանա լճի մասին>> Հայաստանի Հանրապետության օրենքի 12, 13, 14 հոդվածների պահանջներից և <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին>> Հայաստանի Հանրապետության օրենքով սահմանված նպատակներից ու խնդիրներից:

Ներկայումս  առաջնային են Սևանա լճի մակարդակի բարձրացման և նրա ջրհավաք ավազանի բնական պաշարների պահպանության և կառավարման հարցերը, որոնք 2001 թվականից դրվել են օրենսդրական հիմքի վրա և կարգավորվում են <<Սևանա լճի մասին>> և <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին>> Հայաստանի Հանրապետության օրենքներով, ինչպես նաև Հայաստանի Հանրապետության կառավարության 2010 թվականի հունիսի 24-ի N 876-Ն որոշմամբ: 

  Օրենքներում ամրագրված են Սևանի լճային էկոհամակարգի կայունության, ջրի դրական հաշվեկշռի ապահովման և բնական ռեսուրսների արդյունավետ օգտագործման դրույթները, որոնց կատարման անհրաժեշտ պայմաններից է` լճի մակարդակի բարձրացումն  առնվազն 6 մետրով: Լճից բաց թողնված ջրի քանակը յուրաքանչյուր տարի հաստատվում է Հայաստանի Հանրապետության կառավարության  համապատասխան որոշումով և համաձայն <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին>> Հայաստանի Հանրապետության օրենքի չպետք է տարեկան գերազանցի 170.0 մլն.խ.մետր չափաքանակը: 

Ներկայումս (01.07.2013թ.դրությամբ) Սևանա լճի մակարդակը 1900,59 մ է, ինչի շնորհիվ առաջացել են  հիմնախնդիրներ, կապված ափամերձ անտառապատ ջրածածկված տարածքների մաքրման աշխատանքների իրականացման հետ: Ջրի տակ մնացող օրգանական նյութերի մեծ զանգվածները  վտանգում են լճի վիճակը` ջրի աղտոտման տեսակետից: Լուրջ խնդիրներ են առաջացնում նաև ջրի տակ մնացած բազմաթիվ շինությունները և ենթակառուցվածքները:  Միաժամանակ ջրի բարձր որակն ապահովելու համար կարևոր է  կտրուկ բարելավել վիճակը` կապված մեծ քանակի չմաքրված կեղտաջրերի լիճ թափվելու հետ: Ներկայումս լճի շրջակայքում առկա բոլոր մաքրման կայանները չեն գործում:

Սևանա լճի ձկնաշխարհն աչքի է ընկել ինքնատիպությամբ: Սակայն լճի մակարդակի իջեցումը, կենսապաշարների գերօգտագործումը և դրանց կանոնավոր մոնիթորիրնգի բացակայությունը նպաստեցին լճի կենսաբազմազանության փոփոխմանը, ձկնապաշարների կտրուկ անկմանը` էնդեմիկ ձկնատեսակների, հատկապես Սևանի իշխանի ենթատեսակների անհետացմանը  և սիգ ձկնատեսակի արդյունագործական  ծավալների նվազեցմանը: Հայաստանի Կարմիր գրքի /2010թ./ մեջ են գրանցվել Սևանի իշխանը, Սևանի կողակը և Սևանի բեղլուն: Ձկնատեսակների թվաքանակի կրճատման հետևանքով լճային էկոհամակարգում տեղի է ունենում օրգանական նյութերի ինտենսիվ կուտակում և ճահճացմանը հանգեցնող գործընթացների արագացում, ինչը ևս բացասաբար է անդրադառնում Սևանի ջրային էկոհամակարգի վրա: Ներկայումս հիմնական խնդիրը լճում բնական և արհեստական եղանակներով էնդեմիկ ձկնատեսակների պոպուլյացիայի մեծացումն է մինչև կայուն ու կենսունակ աստիճանի:  

	
	

	2.
	Առաջարկվող նախագծի կարգավորման  բնույթը

	
	 <<Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների 2014 թվականի տարեկան ծրագրին հավանություն տալու մասին>>   Հայաստանի Հանրապետության կառավարության որոշման նախագծի կարգավորման նպատակն  է` Սևանա լճի, որպես ազգային և տարածաշրջանային նշանակության քաղցրահամ ջրավազանի պահպանումը, էկոլոգիական հավասարակշռության վերականգնումը և  Սևանա լճի ջրհավաք ավազանի էկոհամակարգերի բնականոն ներդաշնակ զարգացմանն ու կայուն օգտագործմանն ուղղված  2014թ. նախատեսված  ծրագրերի ու միջոցառումների պարտադիր կատարման ապահովումը:

	3.
	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	
	 Նախագիծը մշակվել է Հայաստանի Հանրապետության բնապահպանության նախարարության աշխատակազմի կենսաբազմազանության քաղաքականության բաժնում:

 Նախագծի մշակման գործընթացում հաշվի են առնվել Հայաստանի Հանրապետության  կառավարության 2010 թվականի հունիսի 24-ի N 876-Ն որոշմամբ հաստատված  ժամանակացույցը և Հայաստանի Հանրապետության Գիտությունների Ազգային Ակադեմիայի Կենդանաբանության և հիդրոէկոլոգիայի գիտական կենտրոն Հիդրոէկոլոգիայի և ձկնաբանության ինստիտուտի կողմից ներկայացված առաջարկությունները:

	4.
	Ակնկալվող արդյունքը

	
	Նախագծի ընդունման արդյունքում ակնկալվում է`

-  Սևանա լճի մակարդակի բարձրացում,

-Սևանա լճի և դրա ջրհավաք ավազանի էկոհամակարգերի կենսաբազմազանության պահպանություն և  կենսապաշարների կայուն օգտագործման բարելավում,

- ափամերձ  ջրածածկ տարածքներից անտառաշերտերի մաքրում, բազմաթիվ շինությունների և ենթակառուցվածքների մաքրում,

- ռեկրեացիայի արդյունավետ զարգացում,

- կենցաղային թափոնների կառավարման բարելավում,

- կառավարման համակարգի բարելավում:


 ՏԵՂԵԿԱՆՔ

Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Կառավարության որոշման նախագծի ընդունումը  բյուջեի վրա հնարավոր էական ազդեցություն կունենա:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի  2013
	Հաջորդող 3 տարիները 

	
	
	2014
	 2015
	 2016

	
	Ըստ n - րդ տարվա պետական բյուջեի  


	փոխու-թյունը n - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (n) 

հազ.դրամ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	424520,3
	-8636,5
	-8636,5
	63337,3
	101130,1

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	

	4.1. Եկամուտների գնահատում
	

	4.2. Ծախսերի գնահատում
	424520,3
	-8636,5
	-8636,5
	63337,3
	101130,1

	5.  Այլ տեղեկություններ (եթե այդպիսիք առկա են) 
	


ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Նախագծի ընդունման հետ կապված այլ իրավական ակտերում փոփոխությունների ու լրացումների անհրաժեշտություն չի առաջանում, նախագիծը համապատասխանում է Հայաստանի Հանրապետության միջազգային պայմանագրերով ստանձնած պարտավորություններին:

ՏԵՂԵԿԱՆՔ

Իրավական ակտի նախագծմանը և քննարկմանը հասարակության մասնակցության մասին տեղեկանք, եթե հասարակությունը ներգրավված է եղել նախագծման կամ քննարկման աշխատանքներին

Նախագիծը տեղադրված է Հայաստանի Հանրապետության բնապահպանության նախարարության ինտերնետային կայքում` www.mnp.am հասցեով, հասարակությանն  իրազեկելու նպատակով: 

	ԱՄՓՈՓԱԹԵՐԹ
<<Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման միջոցառումների 2014 թվականի տարեկան ծրագիրը հաստատելու մասին>> որոշման նախագծի վերաբերյալ ստացված դիտողությունների և առաջարկությունների


	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4



	1.
	ՀՀ արդարադատության նախարարություն

2013-08-22

01/4886-13
	1.Նկատի ունենալով ՀՀ կառավարության 2013 թվականի հուլիսի 18-ի N 800-Ն որոշման N 1 հավելվածի 26-րդ կետի պահանջները՝ որոշման նախագիծն (այսուհետ՝ նախագիծ) անհրաժեշտ է ներկայացնել ոչ թե ՀՀ կառավարության արձանագրային, այլ ՀՀ կառավարության որոշման տեսքով: 

2. Նախագծի նախաբանում «41 մասով» բառերն անհրաժեշտ է փոխարինել «4.1 մասով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 7-րդ մասի պահանջները:

3.  Նախագծի վերնագրում «Սևանա լճի էկոհամակարգերի վերականգնման, պահպանման, վերարտադրման» բառերից հետո անհրաժեշտ է լրացնել «բնականոն զարգացման» բառերը՝ նկատի ունենալով «Սևանա լճի մասին» ՀՀ օրենքի 15-րդ հոդվածի պահանջները: Նույն դիտողությունը վերաբերում է նաև նախագծի 1-ին կետին և նախագծով հաստատվող հավելվածի վերնագրին:
	Առաջարկությունն ընդունվել է 

Առաջարկությունն ընդունվել է 

Առաջարկությունն ընդունվել է 


	Ներկայացվում է ՀՀ կառավարության որոշման նախագծի տեսքով:

Որոշման նախագծի նախաբանում «41 մասով» բառերն փոխարինվել է «4.1 մասով» բառերով:
Նախագծի վերնագրում, նախագծի 1-ին կետում,  նախագծով հաստատվող հավելվածի վերնագրում «Սևանա լճի էկոհամակարգերի վերականգնման, պահպանման, վերարտադրման» բառերից հետո լրացվել է «բնականոն զարգացման» բառերը:

	2.
	ՀՀ ֆինանսների նախարարություն

2013-07-17

1/4.5-2/10255-13
	Նախագծով նախատեսված միջոցառումների քննարկմանը նպատակահարմար է անդրադառնալ ՀՀ վարչապետի 18.12.2012թ. N1235-Ա որոշմամբ հաստատված հավելվածի 49-րդ կետին համապատասխան` ՀՀ վարչապետի մոտ կայանալիք ՀՀ 2014թ. պետական բյուջեի նախագծի քննարկումների արդյունքներով:


	Առաջարկությունը  ընդունվել է

	-Որոշման նախագծին կից Հավելվածում կատարվել են հետևյալ փոփոխությունները.
 2.5 կետի  – 2014թ. ֆինանսավորման աղբյուրը և պահանջվող գումարը  սյունյակում ներկայացված «269638,1 հազ. դրամ» արտահայտությունը փոխարինվել է «222859,5 հազ.դրամ» արտահայտությամբ:
-2.6 կետի  2014թ. ֆինանսավորման աղբյուրը և պահանջվող գումարը  սյունյակի «ըստ
անհրաժեշտության` ՀՀ պետական բյուջեից,

գումարը` ըստ գույքագրման արդյունքների» արտասհայտությունը խմբագրվել  է հետևյալ կերպ` «ըստ
անհրաժեշտության շրջակա միջավայրի պահպանության դրամախլխից, գումարը` ըստ գույքագրման արդյունքների»
-2.7 կետը ամբողջությամբ հանվել է, նախագծում կատարված փոփոխությունների պատճառով 2.8 կետը դարձել է  2.7 կետ, իսկ 2.9-ը կետը` 2.8 : 

	3.
	ՀՀ էկոնոմիկայի նախարարություն
2013-07-25
01/13.3/4178-13
	Առարկություններ և առաջարկություններ չկան             
	
	-2.8 կետի  2014թ. ֆինանսավորման աղբյուրը և պահանջվող գումարը  սյունյակում ներկայացված «155800,0 հազ. դրամ» արտահայտությունը փոխարինվել է «189367,2 հազ.դրամ» արտահայտությամբ:

	4.
	ՀՀ Գիտությունների Ազգային Ակադեմիա
/Սևանա լճի պահպանության փորձագիտական հանձնաժողով/

2013-07-29
Ս-0/18

ի լրումն /2013-07-29
Ս-0/18 գրության/

2013-07-25
24-01/343
	1. Ծրագրի ,,Հանձնարարականի կատարվելիք աշխատանքների և միջոցառումների համառոտ նկրագիրը,, սյունյակի 1.1 կետի առաջին միջոցառման վերջում ,, մոնիտորինգի իրականացում,, դարձվածքից հետո ավելացնել  ,,միջոցառումների մշակում,, դարձվածքը:

2. Ծրագրում ավելացնել 2.7 կետ  ,, Շարունակել Արփա-Սևան թունելի վթարային հատվածների վերականգնման աշխատանքների կատարումը,, Աբու-Դաբի զարգացման  հիմնադրամի ծրագրով  նախատեսված ֆինանսավորման ծավալների սահնաններում:

3. Ծրագրում ավելացնել 2.8 կետ`  ,,Սևանա լճի ջրհավաք ավազանում կենդանական ռեսուրսների վերականգնում,, միջոցառում:

4.Հիմնավորումների 4-րդ ,,Ակնկալվող արդյունքները,, բաժնում ,,Ափամերձ ջրածածկ տարածքներից անտառշերտերի մաքրում,,  միջոցառումում ավելացնել  ,, և բազմաթիվ շինությունների և ենթակառուցվածքների մաքրում,, միջոցառումները:

5. Ծրագրի 2.2 կետում ավելացնել ,,Ձվադրավայր հանդիսացող հիմնական գետերում ձկան վերարտադրման պայմանների ուսումնասիրում,, դարձվածքը:

1. Ծրագրի նախագծի 2.-րդ կետի, 2.2 ենթակետի միջոցառման անվանումը շարունակել և լրացնել  հետևյալ  արտահայտությամբ`  ,,բնական ձվադրավայրերի առկա վիճակի գնահատում, վերականգնման ուղիների մշակում,, :


	Առաջարկությունն ընդունվել է 

Առաջարկությունն ընդունվել է 

Առաջարկությունն ընդունվել է 

Առաջարկությունն ընդունվել է 

Առաջարկությունն ընդունվել է
Առաջարկությունն 
ընդունվել է 


	Որոշման նախագծին կից Հավելվածի ,,Հանձնարարականի կատարվելիք աշխատանքների և միջոցառումների համառոտ նկրագիրը,, սյունյակի 1.1 կետի առաջին միջոցառման վերջում ,, մոնիտորինգի իրականացում,, դարձվածքից հետո ավելացվել  է ,,միջոցառումների մշակում,, դարձվածքը:

Որոշման նախագծին կից Հավելվածի 2.7 կետից հետո ավելացվել է  նոր կետ` 2.8,  հետևյալ բովանդակությամբ` 

-Աբու-Դաբիի զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրի շրջանակներում Արփա-Սևան թունելի վթարային հատվածների վերականգնման աշխատանքների ավարտում:

Որոշման նախագծին կից Հավելվածի 2.6 կետից հետո ավելացվել է  նոր կետ` 2.7,  հետևյալ բովանդակությամբ` 

,,Սևանա լճի ջրհավաք 

ավազանում կենդանական ռեսուրսների վերականգնում,, :

Հիմնավորումների 4-րդ ,,Ակնկալվող արդյունքները,, բաժնում ,,Ափամերձ ջրածածկ տարածքներից անտառշերտերի մաքրում,,  միջոցառումում ավելացվել  ,, է ,,բազմաթիվ շինությունների և ենթակառուցվածքների մաքրում,, միջոցառումը:

Ծրագրի նախագծի 2.-րդ կետի, 2.2 ենթակետում  ավելացվել է` ,, ,,ձվադրավայր հանդիսացող հիմնական գետերում ձկան վերարտադրման պայմանների ուսումնասիրում,, դարձվածքը:
Ծրագրի նախագծի  2.-րդ կետի, 2.2 ենթակետի միջոցառման անվանումը լրացվել և ձևակերպել  է հետևյալ կերպ` ,,Սևանա լճի ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում, վերականգնման ուղիների մշակում,,:

	5.
	ՀՀ քաղաքաշինության նախարարություն

2013-07-16
01/11.1/4467-13
	Առարկություններ և առաջարկություններ չկան             
	
	

	6.
	ՀՀ տրանսպորտի և կապի նախարարություն

2013-07-23

01/16.1/8958-13
	Առարկություններ և առաջարկություններ չկան
	
	

	7.
	ՀՀ արտակարգ իրավիճակների նախարարություն

1/18/6079-13

2013-07-17
	     Առարկություններ և առաջարկություններ չկան
	
	

	8.
	ՀՀ էներգետիկայի բնական պաշարների նախարարություն

2013-07-24
01/22.3/2824-13

	Ծրագրով նախատեսված հավելվածի 2..6 կետի` «Սևանա լճի ջրհավաք ավազանում հանքավայրերի շահագործման արդյունքում կուտակված արտադրական լցակույտերի վնասազերծման միջոցառումների մշակում և զբաղեցրած տարածքների վերականգնում» ծրագրից անհրաժեշտ է հանել «արտադրական լցակույտերի վնասազերծման միջոցառումների մշակում» բառերը, քանի որ այն հակասում է «Ընդերքի մասին» ՀՀ օրենսգրքի 14-րդ հոդվածի պահանջներին:


	Առաջարկությունն ընդունվել է 


	Որոշման նախագծին կից Հավելվածի 2.6  կետի «Միջոցառման անվանումը» սյունյակից հանվել է   «արտադրական լցակույտերի վնասազերծման միջոցառումների մշակում» բառերը և այն խմբագրվել է հետևյալ կերպ`

Սևանա լճի ջրհավաք ավա​զա​նում հանքավայրերի շահագործման արդյունքում խախտված հողատեսքերի վերա​կանգնում:

	9.
	ՀՀ գյուղատնտեսության նախարարություն

2013-07-18
ՍԿ/ԱԲ/3745-13
	Առարկություններ և առաջարկություններ չկան


	
	

	10.
	ՀՀ տարածքային կառավարման նախարարության ջրային տնեսության պետական կոմիտե
2013-07-18
01/06/1194-13
 
	Սևանա լճի էկոհամակարգերի վերականգնման, պահպանման, վերարտադրման և օգտագործման 2014 թվականի միջոցառումների տարեկան ծրագրում ավելացնել նոր կետ հետևյալ բովանդակությամբ. 

 - Աբու-Դաբիի զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրի շրջանակներում Արփա-Սևան թունելի վթարային հատվածների վերականգնման աշխատանքների ավարտում:


	Առաջարկությունն ընդունվել է


	Որոշման նախագծին կից Հավելվածի 2.7 կետից հետո ավելացվել է  նոր կետ` 2.8,  հետևյալ բովանդակությամբ` 

-Աբու-Դաբիի զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրի շրջանակներում Արփա-Սևան թունելի վթարային հատվածների վերականգնման աշխատանքների ավարտում:

	11.
	Գեղարքունիքի մարզպետարան

2013-07-15

01/06/2934-13


	1. Միջոցառումների նախագծի 2.2 կետի համակատարող սյունակում ավելացնել նաև
«ՀՀ Գեղարքունիքի մարզպետարան» բառերը:

  2. Նախատեսել որոշակի գումար անտառտնտեսական աշխատանքներ իրականացնելու նպատակով, հիմք ընդունելով մարզի սոցիալ տնտեսական զարգացման 2012-2015 թթ. ծրագիրը /ՀՀ կառավարության 01.04.2012թ. թիվ 308-ն որոշում/ որտեղ  նախատեսված է տարեկան հատկացնել 4.0մլն ՀՀ դրամ անտառվերականգնման աշխատանքներ իրականացնելու համար:
	Առաջարկությունն ընդունվել է
Առաջարկությունն   ընդունվել է

	Որոշման նախագծին կից Հավելվածի «Համակատարողը» 

սյունյակի 2.2 կետում ավելացվել է «ՀՀ Գեղարքունիքի մարզպետարան» բառերը:

«Անտառտնտեսական աշխատանքների կատարման ծառայություններ» միջոցառումը ընդգրկված է որոշման նախագծին կից հավելվածի 2.5 կետում: 



 

















